
COLOCIWM
YMCHWILWYR
GYRFA CYNNAR
29 - 30 Mehefin 2026, Prifysgol Aberystwyth



2

AGENDA, 29 MEHEFIN 2026

Bydd ystafell dawel ar gael yn MedRus 2 o ganol dydd ddydd Llun 29 Mehefin tan ddiwedd y
colocwiwm.

11.30am Cyrraedd a chofrestru

12pm-1pm
Cinio a Rhwydweithio

MedRus 1 a'r Brif Neuadd

1pm-2.15pm
Araith Groeso a Phrif Gyflwyniad

Prif Neuadd MedRus

2.15pm-2.30pm Egwyl

2.30pm-3.30pm

Sgyrsiau Fflach

Cymru sy'n Fwy
Cyfartal

MedRus4

Sgyrsiau Fflach

Cymru â
Diwylliant Bywiog
lle mae'r Gymraeg

yn Ffynnu

MedRus 3

Sgyrsiau Fflach

Cymru Gydnerth

Prif Neuadd MedRus

Ystafell dawel

MedRus 2

3.30pm-4.00pm
Arddangoswyr a Lluniaeth

MedRus 1

4.00pm-5.00pm

Gweithdy
Datblygu Gyrfa

Ymgysylltu ag
Academi Ifanc y
DU: Llwybrau,

Pobl, a
Phosibiliadau 

MedRus 3

Gweithdy
Diwylliant Ymchwil

Ymchwil sy’n
Ystyrlon yn Lleol
gan ddefnyddio
Ffyrdd o Weithio
Deddf Llesiant
Cenedlaethau'r

Dyfodol
 

MedRus 4

Gweithdy
Rhyngweithiol

LEGO Serious Play

Prif Neuadd MedRus

Ystafell dawel

MedRus 2

5.00pm-5.15pm
Diwedd Diwrnod 1

Prif Neuadd MedRus

5.30pm-7.00pm Gweithgareddau Cymdeithasol dan arweiniad Ymchwilydd Gyrfa Gynnar



8.45am-9.15am
Cyrraedd, lluniaeth a gweithgarwch

MedRus 1 a'r Brif Neuadd

9.15am-10.15am

Sgyrsiau Fflach

Cymru o
Gymunedau
Cydlynus*

MedRus4

Sgyrsiau Fflach

Cymru Iachach

MedRus 3

Sgyrsiau Fflach

Cymru, yr Economi,
a Thechnolegau

Newydd

Prif Neuadd MedRus

Ystafell dawel

MedRus 2

10.15am-10.30am Egwyl

10.30am-11.15am
Arddangosfa Bosteri

Prif Neuadd MedRus

11.15am-12.30pm
Cinio

MedRus 1 a'r Brif Neuadd

12.30pm - 2.00pm

Trafodaeth Banel: Llywio Ymgysylltiad y Tu Hwnt
 i Academia fel Ymchwilydd Gyrfa Gynnar *

Prif Neuadd MedRus

2.00pm - 2.30pm
 Sylwadau i Gloi a Chyhoeddiad Gwobr YGG

Prif Neuadd MedRus

AGENDA, 30 MEHEFIN 2026

Bydd ystafell dawel ar gael yn MedRus 2 o ganol dydd ddydd Llun 29 Mehefin tan ddiwedd y
colocwiwm.

*Sesiwn Gymraeg gyda chyfieithu ar y pryd i’r Saesneg.



CROESAWIAD
Prif Neuadd MedRus | 1pm - 2.15pm, 29 Mehefin

Olivia Harrison
Prif Weithredwr Cymdeithas Ddysgedig
Cymru

Rydym unwaith eto yn falch iawn o groesawu ymchwilwyr o bob rhan o Gymru, ac o ystod eang o
ddisgyblaethau a sectorau, i bedwaredd Colocwiwm Ymchwilwyr Gyrfa Gynnar blynyddol Cymdeithas
Ddysgedig Cymru.

Mae cymuned y brifysgol yma yn Aberystwyth wedi rhoi cefnogaeth aruthrol i ni drwy gydol y gwaith
o gynllunio’r digwyddiad hwn. Hoffwn ddiolch i’r nifer o Gymrodyr Cymdeithas Ddysgedig Cymru, yma
yn Aberystwyth, sydd wedi rhoi o’u hamser, yn enwedig ein Cenhadon, yr Athro Rhys Jones a’r Athro
Rattan Yadav, am eu cefnogaeth ddiflino. Diolch o galon hefyd i’r Athro Helen Roberts a’r Athro Jon
Timmis am eu harweinyddiaeth a’u croeso ysbrydoledig a’u prif areithiau. Rhaid rhoi sylw arbennig
hefyd i Rwydwaith Ymchwilwyr Gyrfa Gynnar Aberystwyth, dan arweiniad Dr Hannah Vallin, sy’n
eistedd ar ein Grŵp Cynghori Datblygu Ymchwilwyr. Maen nhw wedi chwarae rhan fawr mewn trefnu'r
digwyddiad hwn, ac am sicrhau bod llais yr Ymchwilwyr Gyrfa Cynnar wrth galon pob penderfyniad
sydd yn cael ei wneud.

Mae’r gwaith ar ddatblygu ymchwilwyr yn rhan annatod o genhadaeth Cymdeithas Ddysgedig Cymru.
Mae’r Rhwydwaith Ymchwilwyr Gyrfa Cynnar, gyda’i ystod o weminarau a digwyddiadau, yr
amrywiaeth eang o grantiau rydym yn rhedeg, a’r bwrsariaethau teithio a threuliau rydym bellach yn
eu cynnig, i gyd yn hanfodol i helpu i wneud Cymru yn lle gwych i fod yn ymchwilydd ynddo.

Dyna pam ein bod ni mor gyffrous eleni i gyflwyno ein Gwobr Ymchwilwyr Gyrfa Cynnar Hywel
Thomas newydd am Ddiwylliant, Ymchwil ac Arweinyddiaeth Gymunedol. Mae hyn yn cydnabod
ymchwilwyr gyrfa gynnar yng Nghymru sy’n cefnogi eu cyfoedion ac, wrth wneud hynny, yn creu
amgylchedd ymchwil mwy cynhwysol, cefnogol a chynaliadwy i bawb.

Mae hyn yn crynhoi’n berffaith yr hyn y mae Cymdeithas Ddysgedig Cymru yn ceisio ei gyflawni drwy ei
gwaith o ddatblygu ymchwilwyr. Fel rhan o hynny, mae heddiw’n dathlu’r gwaith ymchwil ddiddorol a
phwysig rydych yn ei wneud yma yng Nghymru, tra hefyd yn cynnig cyfle i rwydweithio, gwneud
cysylltiadau newydd, a datblygu partneriaethau a chyfnewid gwybodaeth sy’n helpu i gynnal gyrfa ymchwil.

Rwy'n gobeithio y byddwch yn parhau i gadw mewn cysylltiad â ni a’n Rhwydwaith Ymchwilwyr
Cynnar ar ôl i'r Colocwiwm ddod i ben.



ARAITH GROESO
Prif Neuadd MedRus | 1pm - 2.15pm, 29 Mehefin

Nid yw datblygu gyrfa ymchwil yn hawdd. Mae’r pwysau sydd bellach yn cael ei roi ar yr holl
staff mewn prifysgolion yn dwysáu, ac mae amser ar gyfer ymchwil yn cael ei gwtogi yn aml
(yn anffodus).  Yn y sefyllfa hon, mae’n anodd cael y cyfle i ymchwilio ochr yn ochr ag elfennau
eraill o’n rolau.  O’r herwydd, credaf fod y pwysau, yn enwedig ar YGG, yn fwy nag erioed.
Mewn sector heriol, gyda phwysau o bob cyfeiriad, mae’n rhaid i ni gofio am bwysigrwydd
ymchwil, sut y mae’n cefnogi ein cenadaethau fel prifysgolion, ac yn bwysig, y ffordd orau i
gefnogi, datblygu a dathlu’r rhai sy’n cynnal, cefnogi a chyflawni ymchwil - yn arbennig y rhai
sydd ar fin dechrau ar eu taith, y dyma ddyfodol ein sector wrth gwrs.

Yr Athro Jon Timmis FLSW
 Is-ganghellor, Prifysgol Aberystwyth

Bywgraffiad: Daeth yr Athro Jon Timmis yn Is-ganghellor Prifysgol Aberystwyth ar 1af Ionawr
2024. Yn flaenorol, mae Jon wedi derbyn Gwobr Teilyngdod Ymchwil Wolfson y Gymdeithas
Frenhinol a Chymrodoriaeth Fenter gan yr Academi Frenhinol Peirianneg. Enillodd Jon radd
mewn Cyfrifiadureg o Brifysgol Aberystwyth, ac fe adawodd ar ôl gorffen ei PhD mewn
Cyfrifiadureg i ddod yn ddarlithydd ym Mhrifysgol Caint yn 2000, gan symud i Brifysgol Efrog
fel Darllenydd yn 2005. Cafodd ei ddyrchafu'n Athro yn 2008. Yn dilyn cyfnod fel Pennaeth yr
Adran Peirianneg Electronig, daeth yn Is-ganghellor Cynorthwyol ar gyfer Partneriaethau a
Chyfnewid Gwybodaeth ac yna symudodd i Brifysgol Sunderland fel Dirprwy Is-ganghellor
(Masnachol).

Mae ymchwil Jon yn pontio cyfrifiadureg, mathemateg, peirianneg, a bioleg. Mae Jon wedi
datblygu ffyrdd newydd o fodelu ymateb y system imiwnedd, gan ganolbwyntio ar leihau’r
defnydd a wneir o anifeiliaid mewn ymchwil, sydd wedi helpu triniaethau a dyluniadau
therapiwtig. Mae hefyd wedi gweithio ar amrywiaeth o systemau robotig, gan gynnwys
systemau robotig esblygol a robotig heidiol. Ei waith diweddaraf oedd datblygu dulliau
peirianneg feddalwedd newydd ar gyfer modelu systemau meddalwedd a chaledwedd robotig,
gyda phwyslais ar ddilysiad, a chynhyrchu codau'n awtomatig a gwirio modelau.



PRIF ARAITH
Prif Neuadd MedRus | 1pm - 2.15pm, 29 Mehefin

Mae Helen yn ddaearyddwr a chanddi gyfaddefiad - am y rhan fwyaf o'i gyrfa broffesiynol (efallai
drwy ei chydol) bu'n teithio heb gyrchfan pendant mewn golwg a heb fap gyrfa yn ei llaw. Bydd
prif araith Helen yn dadlau bod gyrfaoedd yn aml yn gwyro oddi ar y llwybrau a ddychmygwyd,
ac felly hyd yn oed petai rhywun yn cario map ac yn cynllunio llwybr, mae dal yn bosibl canfod
eich hun ar dirwedd anghyfarwydd neu annisgwyl, neu'n syrthio oddi ar ochr y map yn gyfan
gwbl. Gan dynnu ar ei phrofiad personol ei hun, bydd Helen yn myfyrio ar rolau chwilfrydedd,
serendipedd, dewrder, a galluedd wrth ddod o hyd i (neu greu) llwybr gyrfa, ynghyd â tharo ar
deithwyr eraill. Bydd yn awgrymu bod canfod llwybrau gwerth chweil dal yn bosibl hyd yn oed
pan fo'r ffordd o'ch blaen yn annelwig ar brydiau, a bod colli ffocws neu golli eich ffordd rhyw
fymryn, neu gymryd troad anghywir, yn dal i allu ychwanegu gwerth i'r daith.

Teithio Heb Fap: Myfyrdodau ar
Lywio Gyrfa

Yr Athro Helen Roberts FLSW
Athro Daearyddiaeth Ffisegol a
Chyfarwyddwr Rhagoriaeth Ymchwil ac
Effaith, Prifysgol Aberystwyth

Bywgraffiad: Mae Helen yn Athro yn Adran Daearyddiaeth a Gwyddorau Daear Prifysgol
Aberystwyth, ac yn Gyd-gyfarwyddwr Labordy Ymchwil Ymoleuedd Aberystwyth, lle mae'n
mynd i'r afael â chwestiynau allweddol ynghylch amseriad, cyflymder a goblygiadau newid yn
yr hinsawdd a newid amgylcheddol y gorffennol. Mae'r ymchwil hon yn cynnwys
cydweithrediadau ledled y byd, gan gynnwys Ewrop, Affrica, Cyfandiroedd America, ac Asia.
Mae Helen hefyd yn dal swydd uwch arweinyddiaeth ym Mhrifysgol Aberystwyth fel
Cyfarwyddwr Rhagoriaeth ac Effaith Ymchwil, gan ddarparu arweiniad academaidd ar gyfer
cyflwyno'r Fframwaith Rhagoriaeth Ymchwil (REF) a chefnogi ymchwil ac ymchwilwyr ledled y
Brifysgol yn ehangach. Mae Helen yn cyfrannu at y gymuned ymchwil ehangach drwy
amrywiaeth o rolau etholedig o fewn Cymdeithasau Dysgedig allanol, yn cynnwys fel un o 22
Aelod Pleidleisio'r Is-adran Stratigraffeg Gwaternaidd ryngwladol (SQS; 2024-presennol), Is-
lywydd INQUA (Undeb Rhyngwladol ar gyfer Ymchwil Gwaternaidd) Comisiwn ar Stratigraffeg
a Chronoleg (SACCOM; 2019-presennol), ac Aelod sefydlol o'r Gymdeithas Dyddio Ymoleuedd
ac ESR Ryngwladol (ILEDA; 2023-presennol). Mae'n gwasanaethu hefyd fel Is-lywydd
Cymdeithas Ymchwil Gwaternaidd (QRA) y DU, ac fel aelod o Bwyllgor Cymrodoriaeth
Cymdeithas Ddysgedig Cymru. Y tu hwnt i'w bywyd gwaith, mae Helen hefyd yn fam i fab 14
oed, yn grëwr cacennau amateur brwd, ac yn arddwr sydd ag ymagwedd Ddarwinaidd gref.

Cadeirydd: Aiswarya Girija 

Sut all rheoli adnoddau dynol yn strategol fynd i’r afael â rhwystrau
cyflogi pobl niwrowahanol?
Alex Markovits, Prifysgol Caerdydd

Ymchwil ar waith: mynd i’r afael ag anghydraddoldeb addysgol ar
gyfer plant sydd â phrofiad o fod mewn gofal yng Nghymru
Emily Lowthian, Prifysgol Abertawe

Cydraddoldeb i bawb? Profiadau staff niwrowahanol mewn addysg
uwch 
Gwennan Hâf Barton, Prifysgol Wrecsam

SGYRSIAU FFLACH: CYMRU SY’N FWY
CYFARTAL

MedRus 4 | 2.30pm - 3.30pm, 29 Mehefin 

Disgwyliadau athrawon a dyheadau’r plant: deall yr
anghydraddoldebau mewn cyfleoedd bywyd 
Balaussa Shaimakhanova, Prifysgol Abertawe

Heriau traws-ddiwylliannol i weithrediad a
chyfranogiad plant ifanc mewn chwarae, dysgu a
gofal plentyndod cynnar
Giselle Tur Porres, Prifysgol Abertawe
Michelle Brinn, Prifysgol Abertawe

Cadeirydd: Elena Anna Spagnuolo

Asesu effeithiau economaidd sector y celfyddydau yng Nghymru
Jacob Rees Davies, Prifysgol Bangor

SGYRSIAU FFLACH: CYMRU Â DIWYLLIANT
BYWIOG LLE MAE’R GYMRAEG YN FFYNNU

MedRus 3 | 29 Mehefin 2.30pm - 3.30pm

Hwyluso deialog gymunedol ynghylch y defnydd o a mynediad i
lwybrau defnyddwyr a rennir
Matthew Edward Howell, Prifysgol Abertawe

Unrhyw un ond Lloegr: meithrin hunaniaeth
Gymreig drwy gymunedau rygbi
Betsan Doyle, Prifysgol Caerdydd
Alec Hurley, Prifysgol Caerdydd Metropolitan

Effaith deallusrwydd artiffisial ar ddyfodol y Gymraeg
Hunter Chasens, Prifysgol Aberystwyth

Gobeithion, pryderon a safbwyntiau ffermwyr o Gymru ar yr
hinsawdd a phontio teg
Sandy Stevens, Prifysgol Aberystwyth



9

Cadeirydd: Jule Neumann

Llygredd microblastig: datrysiadau seiliedig ar wyddoniaeth ar gyfer
ecosystemau cydnerth 
Winnie Courtene-Jones, Prifysgol Bangor

Tuag at adnabod y newidynnau allweddol sy’n dylanwadu ar letya yn
teff (Serchwellt teff) 
Hardik Patel, Prifysgol Aberystwyth 

Beth sydd ar y fwydlen? Ymchwilio i ddietau dolffiniaid ym Mae
Ceredigion
Hannah Vallin, Prifysgol Aberystwyth

SGYRSIAU FFLACH: CYMRU GYDNERTH
Prif Neuadd MedRus | 2.30pm - 3.30pm, 29 Mehefin

Astudio ecoleg malwod i atal heintiau parasitig mewn da byw
Christopher Smith, Prifysgol Aberystwyth 

'‘Un, dau, coed!': Y canfyddiadau cychwynnol am blannu coed a
chenedlaetholdeb amgylcheddol yng Nghymru
Morgane Dirion, Prifysgol Caerdydd

MedRus 4 | 4.00pm - 5.00pm, 29 Mehefin

Panelwyr:

YMGYSYLLTU AG ACADEMI IFANC Y DU:
LLWYBRAU, POBL, A PHOSIBILIADAU

Mae Academi Ifanc y DU yn rhwydwaith rhyngddisgyblaethol o weithwyr proffesiynol ac
ymchwilwyr gyrfa gynnar o bob cwr o’r DU. Caiff aelodau eu dethol drwy broses gystadleuol
ac maent yn cyfrannu at waith ar ddiwylliant ymchwil, polisi, ac ymgysylltu â’r cyhoedd ochr yn
ochr â’u prif rolau. Mae’r sesiwn hon yn cyflwyno diben a strwythur Academi Ifanc y DU, a’r hyn
sy’n ddisgwyliedig o’i haelodau. Bydd yn amlinellu gwaith yr Academi, sut y caiff aelodau eu
dethol, a sut mae cymryd rhan yn gallu digwydd ochr yn ochr â gyrfaoedd academaidd ac
anacademaidd. 

Bydd y sesiwn yn cynnwys astudiaethau achos byr gan aelodau presennol Academi Ifanc y DU
sy’n gweithio ar draws iechyd, y dyniaethau, a’r gwyddorau. Bydd y rhain yn canolbwyntio ar
pam y gwnaethon nhw wneud cais, eu gwaith fel aelodau, a sut mae cymryd rhan wedi llywio
eu gwaith a’u safbwyntiau. Bydd trafodaeth banel yn mynd i’r afael â’r broses ymgeisio o
safbwynt ymarferol, gan gynnwys cymhwystra, meini prawf asesu, a chamdybiaethau
cyffredin. Caiff y rhai sy’n bresennol y cyfle i ofyn cwestiynau ynghylch a yw Academi Ifanc y
DU yn ddewis da ar gyfer eu diddordebau a'u cam gyrfa. Mae’r sesiwn wedi’i hanelu at
ymchwilwyr gyrfa gynnar sy’n ystyried gwneud cais i Academi Ifanc y DU neu sydd eisiau
dealltwriaeth gliriach o’i rôl o fewn tirwedd ymchwil y DU.

Yr Athro Sarah-Jane Dunlop-Potts
Prifysgol Abertawe, Adran Peirianneg Fecanyddol
Mae ymchwil Sarah-Jane yn canolbwyntio ar ddefnyddio
gweithgynhyrchu haen-ar-haen, ar ffurf dulliau argraffu a
gorchuddion, gan gynnwys argraffu â sgrin, i ddatblygu datrysiadau
ynni a synhwyro newydd, gyda dull economi gylchol. Mae ganddi
EngD mewn Peirianneg Deunyddiau ac MEng mewn Peirianneg
Dylunio Cynnyrch. 

Gweithdy Datblygu Gyrfa

Yr Athro Emily Lowthian
Prifysgol Abertawe, Ysgol Gwyddorau Cymdeithasol
Mae Emily Lowthian yn ymchwilio i sut mae ffactorau cymdeithasol
megis anghydraddoldeb, bywyd teuluol a’r cyfryngau cymdeithasol yn
effeithio ar iechyd ac addysg pobl ifanc. Gyda chefndir mewn
gwyddor data, mae’n defnyddio ystadegaeth uwch er mwyn mynd i’r
afael â materion cymdeithasol ac yn cefnogi staff a myfyrwyr i
ddatblygu sgiliau data hanfodol.

MedRus 3 | 4.00pm - 5.00pm, 29 Mehefin 

Sut y gall ymchwilwyr gydbwyso beichiau i gyflawni effaith a chanlyniadau gyda chyfrifoldeb
moesegol i gyd-destunau lleol, cysylltiadau, a phrofiadau bywyd? Mae’r gweithdy hwn yn
defnyddio Ffyrdd o Weithio Deddf Llesiant Cenedlaethau’r Dyfodol i ysgogi myfyrio
dadansoddol ar ymarfer ymchwil, gan dynnu ar achosion go iawn i ymchwilio i sut mae
cymunedau arfordirol difreintiedig yn ymgysylltu â’u hamgylchedd lleol. Gyda’n gilydd, byddwn
yn edrych ar yr hyn y mae’n ei olygu i fynd ar drywydd newid ystyrlon o fewn systemau
echdynnol hanesyddol ac yn ystod cyfnod o gyfyngiad ariannol. Yn hytrach na chynnig
datrysiadau pendant, mae’r sesiwn yn gwahodd ymchwilwyr gyrfa gynnar i ystyried sut i
wreiddio’r Ffyrdd o Weithio mewn ymchwil bob dydd.

Mae Tom yn gweithio yn y Swyddfa Ymchwil Heriau Lleol, sef cyfleuster sydd wedi’i ddylunio i
hyrwyddo arferion ymchwil perthnasol, moesegol dan arweiniad y gymuned. Rydym wedi bod
yn datblygu dull ar gyfer y math hwn o waith ers dros 3 blynedd ac mae gennym bortffolio
eang o brosiectau ymchwil sydd ag ystyr lleol sy’n dangos dro ar ôl tro beth yw gwerth y dull.

Bydd y gweithdy wedi’i ddylunio i fod yn gwbl hygyrch a chefnogol i’r holl gyfranogwyr. Bydd
yr hwylusydd yn defnyddio iaith glir, yn cynnig sawl ffordd o gyfrannu (ar lafar, yn ysgrifenedig,
neu’n ddienw), ac yn sicrhau bod gweithgareddau yn caniatáu arddulliau cyfathrebu gwahanol
a lefelau gwahanol o ran yr hyn sy’n teimlo’n gyfforddus. Bydd strwythur y sesiwn yn cynnig
amser i fyfyrio a holi cwestiynau. Gan fod y gweithdy yn cyfeirio at faterion o amddifadedd ac
arferion ymchwil echdynnol, caiff cyfranogwyr eu hannog i gytuno ar reolau sylfaenol ar gyfer
sgyrsiau sy’n dangos parch, sy’n rhoi pwyslais ar rannu o wirfodd, a chreu man sy’n ddiogel yn
seicolegol lle gall cyfranogwyr gymryd rhan yn ddadansoddol heb gael eu barnu. Mae’r rhain
yn dilyn yr egwyddorion ar gyfer cyd-greu y mae’r Swyddfa Ymchwil Heriau Lleol wedi’u
datblygu’n fewnol a’u dilyn fel mater o drefn.

Panelwyr:

YMCHWIL SY’N YSTYRLON YN LLEOL GAN
DDEFNYDDIO FFYRDD O WEITHIO DEDDF LLESIANT
CENEDLAETHAU'R DYFODOL

Yr Athro Tom Avery
Swyddfa Ymchwil Heriau Lleol, Prifysgol Abertawe
Mae ymchwil Tom Avery yn sefyll ar groesffordd cymunedau, polisi ac
academia. Drwy’r Swyddfa Ymchwil Heriau Lleol (LCRO), mae’n helpu i
ddatblygu partneriaethau ymchwil sy’n dechrau gyda blaenoriaethau
lleol yn hytrach nag agendâu academaidd a bennwyd ymlaen llaw. Dros
y tair blynedd ddiwethaf, bu’n gweithio gyda grwpiau cymunedol, cyrff
cyhoeddus, a llunwyr polisi ar brosiectau’n ymwneud ag ymddiriedaeth
wleidyddol, mynediad at yr arfordir, llesiant rhanbarthol, a chysylltiadau
rhwng ysgolion a chymunedau. Mae gan Tom ddiddordeb penodol yn yr
hyn sy’n digwydd pan fo syniadau uchelgeisiol am gyd-gynhyrchu,
gweithio’n seiliedig ar le, ac effaith gymdeithasol yn dod i gysylltiad â
realiti addysg uwch gyfoes. Mae ei waith yn ystyried sut mae modd i
ymchwilwyr feithrin perthnasoedd ystyrlon tymor hir er gwaethaf
contractau tymor byr, ansicrwydd cyllid, a chynnydd mewn pwysau
sefydliadol, a beth mae hyn yn ei olygu i rôl prifysgolion yn eu
rhanbarthau yn y dyfodol.

Gweithdy Diwylliant Ymchwil

Prif Neuadd MedRus | 4.00pm - 5.00pm, 29 Mehefin 

Bydd y sesiwn hon yn rhoi cyflwyniad ymarferol i LEGO Serious Play, sef dull i ennyn sylw pobl,
eu hannog i feddwl yn wahanol a chael sgwrs wahanol. Bydd yn cyflwyno egwyddorion craidd
y dull, a chaiff cyfranogwyr y cyfle i adeiladu a rhannu modelau LEGO i gael profiad o’r dull
drostynt eu hunain. 

Fel thema ar gyfer y sesiwn hon, byddwn yn canolbwyntio ar ein cryfderau ymchwil presennol
- a pha gamau y gallem eu cymryd i roi rhagor o hwb i’n sgiliau ymchwil. Bydd y sesiwn hefyd
yn annog myfyrio ar sut all chwarae bwriadol ychwanegu gwerth - a hwyl! - i waith ymchwil,
addysgu a’r sefyllfaoedd sefydliadol a chymdeithasol yr ydym yn gweithio ynddynt."

Panelwyr:

RHOI HWB I’CH PWERAU YMCHWIL ARBENNIG
GYDA LEGO SERIOUS PLAY

Yr Athro Anwen Elias
Darllenydd mewn Gwleidyddiaeth, Prifysgol Aberystwyth

Mae Anwen yn wyddonydd gwleidyddol sydd ag arbenigedd ymchwil
mewn datganoli a newid cyfansoddiadol, etholiadau a gwleidyddiaeth
Cymru, a democratiaeth gyfranogol a chydgynghorol. Mae ei gwaith yn
canolbwyntio’n fwyfwy ar ddefnyddio dulliau creadigol a gweledol i
gynnwys lleisiau gwahanol, creu cysylltiadau newydd, a galluogi meddwl
yn ddyfnach. Mae’n hwylusydd profiadol LEGO Serious Play, felly mae
ganddi ddiddordeb mewn newid sut ydym yn nodweddiadol yn dod at ein
gilydd ac yn cyfathrebu mewn mannau academaidd, polisi a chymunedol.

Gweithdy Rhyngweithiol



13

Cadeirydd: Laura Jones

Ydy addysg rithiol yn ddigon? Astudiaeth ar Gymraeg i oedolion
Emma Grigorian, Prifysgol Metropolitan Caerdydd

Plismona bregusrwydd mewn ardaloedd gwledig: llywodraetholdeb,
gofal a rheolaeth
Demi John, Prifysgol Aberystwyth

SGYRSIAU FFLACH: CYMRU O GYMUNEDAU
CYDLYNUS

MedRus 4 | 9.15am - 10.15am, 30 Mehefin

Llythyr i ymgynghori: herio naratifau ‘anodd eu cyrraedd’ drwy brofiad
bywyd ac ymchwil cyfranogol
Mymuna Soleman, Privilege Café

Pwy sy’n llunio lleoedd? Llais y cymunedau mewn materion sy’n
effeithio arnynt
Tom Avery, Prifysgol Abertawe

Edrych ar safbwyntiau partneriaethau rhieni o fewn lleoliadau
blynyddoedd cynnar (Mudiad Meithrin).
Michelle Brinn, Prifysgol Abertawe 

Medr, ei rôl mewn ymchwil, a'r Cynllun Cenedlaethol ar gyfer y
Gymraeg mewn addysg drydyddol
Bedwyr ab Ion Thomas, Medr

Cadeirydd:  Hannah Rees

Mae cefnder DNA, sef RNA, wedi’i gamreoleiddio mewn clefydau gan
achosi dementia 
Jamie McDonald, Prifysgol Caerdydd

Prosesau cynaliadwy i wella maeth ac ansawdd bwydydd sy’n seiliedig ar
rawn
Aiswarya Girija, Prifysgol Aberystwyth

Problemau iechyd gwledig neu broblemau iechyd mewn ardaloedd gwledig
Thomas Wilson, Prifysgol Aberystwyth

Ffactorau mewn ysgolion sy’n gysylltiedig â phroblemau ymddygiad
myfyrwyr yng Nghymru 
Nicole Gelfert, Prifysgol Caerdydd 

Cyd-ddatblygu adnodd gwerthuso ar gyfer presgripsiynu cymdeithasol
sy’n seiliedig ar fyd natur yng Nghymru
Menna Brown, Prifysgol Abertawe

SGYRSIAU FFLACH: CYMRU IACHACH
MedRus 3 | 9.15am - 10.15am, 30 Mehefin

Dehongli gwasanaethau cyhoeddus mewn gofal iechyd ar gyfer
cydraddoldeb iaith yng Nghymru
Judy Murray, Prifysgol Caerdydd

Rhith rhwyddineb AI: polisi GenAI ac amcangyfrif rhy isel o’r gwaith
Jishnu Bhattacharyya, Prifysgol Abertawe

Amrywiad rhanbarthol mewn ymatebion wedi’u creu gan AI ynghylch Castell
Conwy
Dmitrii Iarovoi, Prifysgol Wrecsam

CYMRU, YR ECONOMI, A THECHNOLEGAU
NEWYDD

Prif Neuadd MedRus | 9.15am - 10.15am, 30 Mehefin Cadeirydd:  Yasir Saleem Shaikh

Llwyddiant academaidd myfyrwyr rhyngwladol yng nghyfnod AI
Yixin Wang-Taylor, Prifysgol Bangor

All blockchain annog bwyta mwy cyfrifol?
Sharad Gupta, Prifysgol Metropolitan Caerdydd 
Navriti Gupta, Prifysgol De Cymru

Gweithredu diwydrwydd dyladwy’r gadwyn gyflenwi mewn manwerthu
bwyd
Arpu Kumar, Prifysgol Cymru Y Drindod Dewi Sant

“Tric parti”: emosiynau a phrofiadau oedolion ifanc a phobl ifanc
amlieithog
Kaisa Pankakoski, Prifysgol Caerdydd

Effaith cymdeithion dysgu digidol ar ymgysylltu a
chyflogadwyedd mewn addysg fusnes yng Nghymru
Elan Kandaswamy and Sanar Muhyaddin, Prifysgol Wrecsam

Myfyrio ar rôl rheolwr ysgolion bro yng Nghymru
Lisa Formby, Prifysgol Wrecsam

ARDDANGOSFA POSTERI YMCHWIL
Prif Neuadd MedRus  | 10.30am - 11.15am, 30 Mehefin

Datgarboneiddio’r diwydiant concrit drwy ailgylchu gwastraff
mwyngloddio lithiwm gradd batri
Mehdi Chougan

Deall prosesau poblogaeth hanesyddol a chyfoes y galba truncatula
Chijioke Marvin Obilom, Prifysgol Aberystywyth

Arwain yn gyfrifol mewn oes sy’n cael ei harwain gan AI a data
Harvinder Johal, Wildbrain

Gwres cudd ar y stryd: gwres lefel stryd o systemau echdynnu mewn
bwytai
Li Yin

Arloesi amaeth-dechnolegol ar gyfer datblygu systemau bwyd gwydn a
chynaliadwy
Jianhao Yang, Prifysgol Caerdydd

Profi asidau brasterog i greu model tiwmor
Ayomide Adekanye, Prifysgol Caerdydd

Defnyddio deallusrwydd artiffisial (AI) er mwyn helpu i gefnogi iechyd
meddwl cyn-filwyr y lluoedd arfog.
Juan Fernando Maestre, Prifysgol Abertawe

Beth yw barn myfyrwyr ar AI Cynhyrchiol ar ôl ymyrraeth addysgol?
Natalie Tina Roch, Prifysgol Wrecsam

Rhygwellt lluosflwydd fel porthiant i brotein microbaidd
Valerie Rodrigues, Prifysgol Aberystwyth

Targedu proteinau er mwyn trin clefydau prin
Ellis Evan Jones, Prifysgol Caerdydd

ARDDANGOSFA POSTERI YMCHWIL
Prif Neuadd MedRus | 10.30am - 11.15am, 30 Mehefin



 Prif Neuadd MedRus | 12.30pm - 2.00pm, 30 June 

Bydd y drafodaeth yn canolbwyntio ar brofiadau ymgysylltu â chynulleidfaoedd, partneriaid, a
rhanddeiliaid y tu hwnt i academia, gan dynnu sylw at fewnwelediadau ymarferol, cyfleoedd, heriau a
gwersi a ddysgwyd a allai fod o fudd i ymchwilwyr sy'n awyddus i ehangu effaith eu gwaith. 

Cadeirydd:
Yr Athro Rhys Jones FLSW, Athro Daearyddiaeth Ddynol, Prifysgol Aberystwyth

TRAFODAETH BANEL: LLYWIO YMGYSYLLTIAD Y TU
HWNT I ACADEMIA FEL YMCHWILYDD GYRFA GYNNAR 

Yr Athro Hazel Davey FLSW
Athro Bioleg, Prifysgol Aberystwyth
Yr Athro Hazel Davey yw’n raddedig o Brifysgol Aberystwyth gyda BSc mewn Sŵoleg
a Microbioleg a PhD mewn Gytometreg Llif Micro-organebau. Mae ei gwaith ymchwil
yn canolbwyntio ar furum Pobi, a ddefnyddir yn eang yn y maes cynhyrchu bwyd,
bragu, biodechnoleg ac fel organeb model mewn ymchwil academaidd.

Panelwyr: 

Yr Athro Mary-Ann Constantine FLSW
Athro Astudiaethau Celtaidd yng Nghanolfan Uwchefrydiau Cymreig a Cheltaidd
Prifysgol Cymru
Mae Mary-Ann Constantine yn astudio llenyddiaeth a hanes cyfnod Rhamantaidd Cymru: mae
ei diddordebau mewn ysgrifennu teithio, tirweddau diwydiannol a gwleidyddiaeth ddiwylliannol y
1790au yn cyfuno mewn cyhoeddiad diweddar, Teithwyr Chwilfrydig: Ysgrifennu'r Daith Gymreig
1760-1820 (Oxford, 2024). Bu'n arwain dau brosiect mawr a ariannwyd gan AHRC dan y teitl
Teithwyr Chwilfrydig: Thomas Pennant a Theithiau yng Nghymru a’r Alban (1760–1820) a bu'n
cyd-arwain y prosiect rhwng Iwerddon a Chymru a ariannwyd gan Ewrop, Porthladdoedd, Ddoe
a Heddiw. Mae'n Gyd-gadeirydd Cynghrair Celfyddydau a Dyniaethau Cymru ar hyn o bryd.

Yr Athro Rachel Cross PhD FHEA MInstP
Dirprwy Is-Ganghellor, Prifysgol Aberystwyth
Mae Dr Rachel Cross yn Uwch Ddarlithydd mewn Ffiseg, gan raddio yn 2006 gyda
BSc mewn Ffiseg o Aberystwyth. Ymunodd â chynllun y Weinyddiaeth Amddiffyn i
raddedigion a gweithiodd ar sawl prosiect niwclear amlwg. Yna, symudodd i'r
diwydiant niwclear sifil fel Peiriannydd Diogelwch Niwclear a Ffisegydd
Adweithyddion. A hithau'n gweld eisiau gwaith ymchwil, dychwelodd i Aberystwyth i
gwblhau ei PhD yn 2015. Mae ei diddordebau ymchwil yn rhyngddisgyblaethol, gyda
phwyslais ar hyn o bryd ar y defnydd o nanoddeiamwntiau ar gyfer darparu
cyffuriau. Mae'n weithgar yn ei chorff proffesiynol, y Sefydliad Ffiseg, fel aelod
etholedig o Bwyllgor grŵp Menywod mewn Ffiseg yng Nghymru a'r Pwyllgor
Dyfarniadau.

Steffan James
Myfyriwr doethurol, Prifysgol Caerdydd 
Mae Steffan ar ei flwyddyn olaf fel ymchwilydd PhD sy'n ymchwilio i ganlyniadau
anfwriadol gweithredoedd mewn rheolaeth o gadwyn gyflenwi cynaliadwy. Mae ei
waith ymchwil yn archwilio sut y gellir darparu'r nwyddau a'r gwasanaethau sy'n sail
i gymdeithas fodern heb effeithiau ecolegol, cymdeithasol nac economaidd
andwyol. Cyn mynd i'r byd academaidd, treuliodd ddegawd yn y sector
gweithgynhyrchu yn gweithio ar loerenni telegyfathrebu, dyfeisiau meddygol, ac
ynni adnewyddadwy. 18

Prif Neuadd MedRus | 2.00pm - 2.30pm, 30 Mehefin

SYLWADAI CLOI
CYHOEDDI’R GWOBR YGG HYWEL THOMAS

Yr Athro Hywel Thomas
Yr Athro Hywel Thomas oedd trydydd Llywydd Cymdeithas
Ddysgedig Cymru (2020-2026)

Yn ymchwilydd a gydnabyddir yn rhyngwladol, ef yw sylfaenydd y
Ganolfan Ymchwil Daear-Amgylcheddol ym Mhrifysgol Caerdydd
ac mae’n Athro Ymchwil Nodedig ym Mhrifysgol Abertawe. Bu’n
gwasanaethu fel Comisiynydd Bevan, gan ddarparu cyngor
arbenigol annibynnol i Lywodraeth Cymru ar arloesi a gwelliant ym
maes iechyd a gofal cymdeithasol yng Nghymru. Bu hefyd yn
arwain FLEXIS, prosiect £24 miliwn ar gyfer ymchwil systemau
ynni yng Nghymru. Mae’n Gymrawd y Gymdeithas Frenhinol
(FRS), yn Gymrawd Academi Frenhinol Peirianneg (FREng), ac yn
Aelod o Academia Europaea, Academi Ewrop.

Yn 2017 derbyniodd CBE am wasanaethau i ymchwil academaidd
ac addysg uwch. Yn 2021, cafodd ei ethol fel aelod tramor
Academi Wyddorau Tsieina, yr anrhydedd uchaf a roddir gan
lywodraeth Tsieina i wyddonydd tramor am gyfraniadau a
chyflawniadau mewn gwyddoniaeth a thechnoleg. Yn 2025,
derbyniodd yr Athro Thomas Wobr Cyfeillgarwch Llywodraeth
Tsieina am ei ‘gyfraniad pwysig i foderneiddio sosialaidd yn
Tsieina yn ogystal â chyfnewidiadau a chydweithio â gwledydd
eraill.’

Gwobr YGG Hywel Thomas am Ddiwylliant Ymchwil ac Arweinyddiaeth Gymunedol
Mae Gwobr YGC Hywel Thomas am Ddiwylliant Ymchwil ac Arweinyddiaeth Gymunedol yn
dathlu Ymchwilwyr Gyrfa Gynnar (YGG) yng Nghymru sy’n cefnogi YGG eraill ac yn cyfrannu i
amgylchedd ymchwil mwy cynhwysol, cefnogol a chynaliadwy. Cafodd ei sefydlu yn 2026 i nodi
diwedd chwe blynedd yr Athro Hywel Thomas fel Llywydd Cymdeithas Ddysgedig Cymru.

Mae’r wobr yn cydnabod ei arweinyddiaeth a’i werthoedd, gan adlewyrchu ymrwymiad i
ddiwylliant ymchwil sydd, nid yn unig yn rhagorol, ond yn deg, yn gydweithredol, ac yn
canolbwyntio ar bobl hefyd. Yn ystod ei gyfnod fel Llywydd Cymdeithas Ddysgedig Cymru,
hyrwyddodd yr Athro Thomas ymchwilwyr gyrfa gynnar a chefnogodd y gwaith o gryfhau
cydraddoldeb, amrywiaeth a chynhwysiant, gan gydnabod bod cymunedau ymchwil ffyniannus
yn ddibynnol ar allu pob unigolyn i gymryd rhan a llwyddo.

Mae'r wobr yn cael ei dyfarnu am y tro cyntaf yn y Colocwiwm Ymchwilwyr Gyrfa Cynnar eleni
yn Aberystwyth.



PWYLLGOR COLOCWIWM YGC

Dr Hannah Vallin
Cynorthwyydd Ymchwil Ôl-ddoethurol, IBERS, Prifysgol Aberystwyth
Mae Dr Hannah Vallin yn Gynorthwyydd Ymchwil Ôl-ddoethurol yn y Sefydliad
Gwyddorau Biolegol, Amgylcheddol a Gwledig (IBERS), Prifysgol Aberystwyth, lle
mae’n arbenigo mewn metabarcodio a DNA amgylcheddol (eDNA) ar gyfer ymchwil
ecolegol a bioamrywiaeth. Yn ymchwilydd amlddisgyblaethol, mae’n cymhwyso
dulliau sy’n seiliedig ar DNA i ennill gwell dealltwriaeth o ryngweithiadau
rhywogaethau, iechyd ecosystemau, a bioamrywiaeth. Yn dilyn ei gradd PhD mewn
dadansoddi diet llysysorion, mae wedi dal swyddi fel cynorthwyydd ymchwil ôl-
ddoethurol ym Mhrifysgol Aberystwyth, gan weithio ar draws ecosystemau daearol a
morol. Mae Hannah hefyd yn Gadeirydd ar Bwyllgor Ymchwilwyr Gyrfa Gynnar
Prifysgol Aberystwyth, lle mae’n cefnogi mentrau sy’n meithrin cynhwysiant,
cydweithio, mentora, a datblygiad proffesiynol ar gyfer ymchwilwyr ar draws
disgyblaethau.

Dr. Jule Neumann,
Cronfiolegydd, Adran Gwyddorau Bywyd, Prifysgol Aberystwyth
Mae Jule yn gronofiolegydd ac yn ymchwilydd ôl-ddoethurol ym Mhrifysgol
Aberystwyth. Mae ei hymchwil yn canolbwyntio ar ddeall sut mae organebau yn
cadw’r amser, gyda ffocws penodol ar ddylanwad y llanw a’r lleuad ar fywyd yn ein
cefnforoedd. Cwblhaodd ei PhD yn y Max Planck Institute for Evolutionary Biology yn
Plön, ac wedi hynny daeth cymrodoriaeth annibynnol ar ddechrau ei gyrfa â hi o
ogledd yr Almaen i Gymru.

Yr Athro Caitlin Baker
Darlithydd Seicoleg, Prifysgol Aberystwyth
Mae Caitlin yn Ddarlithydd Seicoleg ym Mhrifysgol Aberystwyth. Mae ei hymchwil yn
archwilio agweddau amrywiol ar Hyder gyda Chyswllt Rhynghiliol: archwilio
cyfranogwyr sydd yn meddu ar hyder neu â diffyg hyder o ran rhyngweithio â phobl
sy’n amrywiol o ran hil/ethnigrwydd a sut maent yn trafod (neu’n peidio â thrafod!)
pynciau ynghylch hil. Yn ogystal, mae hi’n astudio sut mae hyn yn effeithio ar eu
dymuniad i geisio profiadau rhynghiliol a’u gallu i ddatblygu cyfeillgarwch
llwyddiannus a chadarnhaol gyda phobl sy’n amrywiol o ran hil/ethnigrwydd. Ar hyn o
bryd, mae hi’n archwilio lliwddallineb strategol (SCB), ffenomenon lle mae pobl yn
osgoi trafod pynciau ynghylch hil oherwydd eu bod yn ofni cael eu gweld yn hiliol,
gyda’r bwriad o ddatblygu ymyriadau i fagu hyder a sgiliau.

Elena Anna Spagnuolo
Darlithydd Cyswllt a Hyfforddwr Iaith Eidaleg, Prifysgol Aberystwyth
Mae Elena Anna Spagnuolo yn gweithio fel Darlithydd Cyswllt a Hyfforddwr Eidaleg
ym Mhrifysgol Aberystwyth. Archwiliodd ei hysgrif Voice of Women Writers. Using
Language to Negotiate Identity in Transmigratory Contexts, y cysylltiad rhwng
ysgrifennu, hunan-gyfieithu a’r ail-ddiffiniad o hunaniaeth mewn cyd-destunau
ymfudol. Yn 2020, archwiliodd ei phrosiect ymchwil, a ariannwyd gan y Ganolfan
Astudio Symudedd Pobl, effaith Covid-19 ar yr agwedd drawswladol o Eidalwyr yn
ymfudo i Gymru. Mae hi’n gweithio ar hyn o bryd ar brosiect wedi’i ariannu gan
Grantiau Bach yr Academi Brydeinig. Mae’n archwilio cynllun gwacáu ar gyfer plant
o'r Eidal yn dilyn yr Ail Ryfel Byd.



PWYLLGOR COLOCWIWM YGC

Yr Athro Beatrice E. Ifie
Uwch Gymrawd Ymchwil mewn Bridio Planhigion, IBERS, Prifysgol Aberystwyth
Mae Beatrice yn arwain y Rhaglen Bridio Miscanthus yn Athrofa'r Gwyddorau
Biolegol, Amgylcheddol a Gwledig (IBERS), Prifysgol Aberystwyth, lle mae hi’n
defnyddio technolegau bridio planhigion arloesol i gyflymu enillion genetig i gyflawni
gwell cnydau, gwydnwch pwysau, a nodweddion ansawdd. Mae ei hymchwil
presennol yn canolbwyntio ar ddatblygu mathau Miscanthus sy’n cynhyrchu mwy ac
sy’n wydn o ran hinsawdd er mwyn cefnogi systemau amaethyddol cynaliadwy. Mae
ei hymchwil yn canolbwyntio ar ddatblygu’r ddealltwriaeth o fioleg Miscanthus, yn
enwedig drwy archwilio’r mecanweithiau sy’n sail i ymatebion planhigion i bwysau
anfiotig ac amgylcheddol amrywiol, i lywio strategaethau bridio sydd wedi’u targedu.
Mae gan Beatrice brofiad sylweddol o ddysgu ar lefel prifysgol ac wedi chwarae rhan
allweddol mewn datblygu adnoddau e-ddysgu ynghylch Bridio Planhigion.

Ben Clarke
IBERS, Prifysgol Aberystwyth
Mae Ben yn ymchwilydd doethurol ac yn ecolegydd ar ddechrau ei yrfa yn Athrofa’r
Gwyddorau Biolegol, Amgylcheddol a Gwledig (IBERS), Prifysgol Aberystwyth. Mae
ei ymchwil yn mabwysiadu dull amlddisgyblaethol o ymdrin ag ecoleg ucheldir, gan
ymchwilio i'r perthnasoedd cymhleth rhwng dynameg llystyfiant, hydroleg mawndir,
patrymedd tanau gwyllt, a sut y gall defnydd a rheolaeth tir ddylanwadu ar wydnwch
y tirweddau hyn. Fel aelod o Bwyllgor Colocwiwm Ymchwilwyr Gyrfa Gynnar 2026,
mae Ben yn gobeithio cyfrannu at waith parhaus Cymdeithas Ddysgedig Cymru yn
meithrin rhwydweithio a chydweithredu rhwng ymchwilwyr gyrfa gynnar ledled
Cymru.

Hardik Harishchandra Patel
Ymchwilydd PhD mewn Gwyddorau Biolegol, Prifysgol Aberystwyth
Mae Hardik Harishchandra Patel yn ymchwilydd PhD mewn Gwyddorau Biolegol ym
Mhrifysgol Aberystwyth. Mae ei ymchwil yn canolbwyntio ar wrthsafiad gorwedd
mewn Serchwellt Teff, gyda diddordeb penodol mewn biomecaneg coesau, dyddodi
lignin ac ymatebion ffisiolegol planhigion. Mae ganddo gefndir academaidd cryf
mewn bridio planhigion, geneteg a gwella cnydau, gyda phrofiad ymchwil blaenorol
mewn cnydau cotwm a chodlysiau. Mae’n angerddol dros amaethyddiaeth
gynaliadwy, dulliau ymchwil arloesol a chefnogi datblygiad ymchwilwyr gyrfa gynnar
drwy fentrau academaidd cydweithredol.

Tina Rai 
Myfyriwr PhD, Prifysgol Aberystwyth
Myfyriwr PhD yn yr Adran Gwyddorau Bywyd ym Mhrifysgol Aberystwyth yw Tina.
Fel ecolegydd microbaidd, mae ymchwil Tina yn seiliedig ar ddeall microbiom
rhewllwch (gwaddod tywyll a geir ar wyneb rhewlifau neu lenni iâ) yn bennaf o
rewlifau’r Arctig (Ny-Ålesund). Mae ymchwil Tina yn canolbwyntio ar astudio newid
mewn cymunedau bacteria yn rhewlifau’r Arctig ynghyd â ffurfiant rhewllwch. Bu
Tina yn gynrychiolydd PhD yr adran ar gyfer blynyddoedd academaidd 2022/23 a
2023/24 ac yna'n gynrychiolydd Ymchwilwyr Gyrfa Gynnar yr adran ar gyfer
2024/25. Mae’r rolau hyn wedi helpu Tina i gyflwyno'r materion y mae cyd-fyfyrwyr
PhD yn eu hwynebu i'r adrannau priodol.



PWYLLGOR COLOCWIWM YGC

Yr Athro Yasir Saleem Shaikh
Darlithydd mewn Cyfrifiadureg, Prifysgol Aberystwyth
Darlithydd mewn Cyfrifiadureg a chyd-gynullydd y Rhwydwaith Ymchwilwyr Gyrfa
Gynnar ym Mhrifysgol Aberystwyth yw Yasir. Drwy’r rolau hyn, mae wedi datblygu
dealltwriaeth gref o’r heriau a’r cyfleoedd sy’n wynebu ymchwilwyr gyrfa gynnar ar
draws disgyblaethau. Fel aelod o bwyllgor Colocwiwm YGG 2026, mae Yasir yn
cyfrannu wrth lywio a darparu rhaglen ddifyr a chefnogol ar gyfer Ymchwilwyr Gyrfa
Gynnar. Mae ganddo ddiddordeb arbennig mewn meithrin cydweithrediad
rhyngddisgyblaethol a chefnogi ymchwilwyr rhyngwladol i lywio’r dirwedd ymchwil
yng Nghymru a’r DU yn ehangach, gan helpu i greu cyfleoedd ar gyfer cysylltiadau
ystyrlon ac ymchwil dylanwadol.

Yr Athro Chelsea Davis
Cydymaith Ymchwil Ôl-ddoethurol, Adran Y Gwyddorau Bywyd, Prifysgol
Aberystwyth
Ymchwilydd ôl-ddoethurol profiadol, yn arbenigo mewn microbioleg a pharasitoleg
milfeddygol yw Chelsea. Mae arbenigedd ymchwil Chelsea yn cwmpasu bioleg
celloedd, proteomeg a bioleg folecwlaidd. Wrth wraidd ymchwil Chelsea mae
ymrwymiad i ddeall rhyngweithiadau rhwng organebau lletyol a phathogenau er
mwyn gwella iechyd, llesiant a chynhyrchiant da byw.

Yr Athro Aiswarya Girija
Cymrawd Ymchwil Strategol, IBERS, Prifysgol Aberystwyth
Mae ymchwil Dr Aiswarya Girija yn canolbwyntio ar ddatblygu grawn sy’n wydn o ran
hinsawdd ac yn llawn maeth drwy ddefnyddio dulliau aml-omig. Mae arbenigedd
Aiswarya mewn metabolomeg, bioleg foleciwlaidd, trawsnewid protein, a biocemeg.
Cwblhaodd Aiswarya ei PhD mewn Biotechnoleg Planhigion ym Mhrifysgol Kerala,
India, ar synthasau polycetid Math III mewn Cwsberis India, cyn mynd ymlaen i
wneud gwaith ymchwil ôl-ddoethurol ym MIGAL, Israel, gan astudio metaboledd
methionin mewn Berwr y Fagwyr (Arabidopsis). Yn 2020, derbyniodd Aiswarya
Gymrodoriaeth Unigol Marie Skłodowska-Curie (SUPERTEFF) i ddatblygu Teff, y
grawn di-glwten Ethiopiaidd, gan gymhwyso metabolomeg i asesu amrywiaeth o ran
maeth a nodweddion addasol i sychder, a datblygu piblinellau golygu genynnau a
meithrin meinweoedd. Mae Aiswarya yn frwd dros gymhwyso gwyddoniaeth
planhigion sylfaenol i wella grawn na chawsant eu hastudio’n ddigonol fel ceirch a
teff, gan gefnogi amaethyddiaeth gynaliadwy a diogeledd bwyd byd-eang.

Michelle Munguía Figueroa
Myfyriwr PhD, Prifysgol Aberystwyth
A hithau’n chwilfrydig ynghylch y byd microbaidd a’i rôl yng ngweithrediad
ecosystemau, cwblhaodd Michelle radd meistr ym Mhrifysgol California, San Diego,
lle’r astudiodd rôl y microbïom yn nhwf a goroesiad sŵoplancton mewn llynnoedd. Ar
hyn o bryd, mae Michelle yn gweithio tuag at PhD ym Mhrifysgol Aberystwyth, lle
mae’n astudio goblygiadau cysgiad bacteriol ar iechyd pridd, cynhyrchiant
amaethyddol, a chadwraeth. Ei nod yw cyfrannu at ymchwil dan arweiniad cymuned
a helpu i fynd i’r afael â heriau amgylcheddol lleol a phwysfawr.

Valentine Jude Borges
Yr Adran Ffiseg, Prifysgol Aberystwyth
Mae Val yn dilyn ei PhD mewn Ffiseg gyda’r grŵp gwyddoniaeth deunyddiau. Mae
gwaith Val yn cynnwys addasu arwynebau nano-ddiemwntau i astudio pa mor dda
ydynt am dderbyn moleciwlau cyffur heterogylchol ac mae’n cynnwys teilwra
cyfansoddiadol i optimeiddio llwytho a rhyddhau cyffuriau. Mae Val yr un mor frwd
dros gyfathrebu gwyddoniaeth i bobl, felly mae’n gweithio ar gyfres bodlediad i
ymchwilwyr gyrfa gynnar. Os oes gennych ddiddordeb mewn cyfathrebu eich gwaith
i’r gymuned, mae croeso i chi gysylltu â Val.   

Yr Athro Laura Jones
Tîm Datblygu Ymchwilwyr y Gymdeithas Ddysgedig Cymru
Swyddog llawrydd yn nhîm Datblygu Ymchwilwyr Cymdeithas Ddysgedig Cymru yw
Dr Laura Jones. Bu’n gweithio ym Mhrifysgol Caeredin o’r blaen ar y prosiect Islam
Prydeinig Digidol, a ariannwyd gan yr ESRC, yn dilyn rôl ôl-ddoethurol debyg ym
Mhrifysgol Cymru y Drindod Dewi Sant. Mae’n wyddonydd cymdeithasol ac yn
ysgolhaig astudiaethau crefyddol yn arbenigo mewn cymunedau Mwslimaidd cyfoes.
Ymhlith ei diddordebau ymchwil mae cydlyniad cymdeithasol, achlysuron crefyddol a
ffydd yn y man cyhoeddus. Dengys ddiddordeb arbennig mewn meithrin cymuned
mewn cyd-destun Cymreig ac mae’n rhugl yn y Gymraeg.

Yr Athro Barbara Ibinarriaga Soltero
Tîm Datblygu Ymchwilwyr y Gymdeithas Ddysgedig Cymru
Fel Rheolwr Rhaglen Datblygu Ymchwilwyr y Gymdeithas, mae Barbara yn gyfrifol am
gyflwyno rhaglen effeithiol sy’n cefnogi twf proffesiynol Ymchwilwyr Gyrfa Gynnar ar
hyd a lled Cymru, gan gynnwys Colocwiwm YGG blynyddol CDdC. Mae Barbara wedi
helpu i ehangu Rhaglen Datblygu Ymchwilwyr CDdC drwy arwain y gwaith o
ddatblygu cynlluniau grant newydd ochr yn ochr â’r Cynllun Grant Gweithdy Ymchwil.
Drwy gydweithrediad agos â’r tîm Datblygu Ymchwilwyr, y Grŵp Cynghori ar gyfer
Datblygu Ymchwilwyr, a rhanddeiliaid allweddol eraill, mae Barbara yn goruchwylio
cenhadaeth graidd y Rhaglen, sef creu amgylchedd y gall arbenigwyr ymchwil
presennol a dyfodol Cymru ffynnu ynddo.

Owen Milton
Tîm Datblygu Ymchwilwyr y Gymdeithas Ddysgedig Cymru
Owen Milton yw Swyddog Rhaglen Datblygu Ymchwilwyr Cymdeithas Ddysgedig
Cymru. Cwblhaodd ei radd israddedig ym Mhrifysgol Birmingham cyn cyflawni MSc
mewn Seicoleg ym Mhrifysgol Caerdydd. Yn ystod ei astudiaethau ôl-raddedig, bu
iddo gwblhau lleoliad ymchwil o fewn Grŵp Ymchwil Rhagoriaeth Ffactorau Dynol
Prifysgol Caerdydd, a gweithiodd yn flaenorol mewn strategaeth cyfathrebu o fewn
ynni cynaliadwy. Mae Owen yn rhugl yn y Gymraeg.

Yr Athro Hannah Rees
Cymrawd Ymchwil, IBERS, Prifysgol Aberystwyth
Cymrawd Ymchwil yn IBERS, Aberystwyth yw Dr Hannah Rees, sydd â diddordeb
mewn clociau corff planhigion. Mae ganddi ddiddordeb mawr mewn sut mae clociau
biolegol yn gweithio, sut maent yn gwahaniaethu rhwng planhigion, a sut allwn
newid ychydig arnynt i dyfu cnydau gwell.

https://encoded-592c9deb-987b-4562-aa3c-9fa3d37d83e9.uri/mailto%3a%2522vab12%40aber.ac.uk%2522%2520%253cvab12%40aber.ac.uk%253e

Yr Athro Rattan Yadav, FLSW
Athro a Chadeirydd Geneteg Planhigion, IBERS, Prifysgol
Aberystwyth

Dros y 30 mlynedd ddiwethaf, mae ymchwil yr Athro Yadav wedi
canolbwyntio ar ddal a throsi amrywiaethau geneteg sy’n digwydd yn
naturiol ac sy’n bresennol mewn germplasm cnydau ar gyfer
canlyniadau ‘er lles y cyhoedd’. Mewn partneriaeth ag ymchwilwyr yn
ne Asia ac Affrica is-Sahara, bu’n datblygu adnoddau geneteg a
genomeg newydd, a bu’n dangos eu defnydd mewn difynio a lluosogi
nodweddion yn effeithlon fel goddefiad o sychder a nodweddion sy’n
faethlon o ran grawn mewn amrywiaethau o filed perlog sy’n cyflawni
effeithiau cymdeithasol, economaidd, amgylcheddol ac iechyd ar
raddfa fyd-eang. Mae’r Athro Yadav hefyd yn chwarae rôl amlwg
wrth lunio agendâu ymchwil rhyngwladol drwy wasanaethu ar baneli
arbenigol ar gyfer asiantaethau ymchwil ac arloesi blaenllaw yn y DU
ac yn fyd-eang megis BBSRC, UKRI, DFID, Innovate UK, Cyngor
Prydain, y Comisiwn Ewropeaidd, a’r CGIAR. Gwasanaethodd fel
aelod panel ar gyfer is-banel 6 Fframwaith Rhagoriaeth Ymchwil
(REF) y DU 2021 (Amaethyddiaeth, Milfeddygaeth a Gwyddor Bwyd)
a chafodd ei ail-benodi i’r panel hwn ar gyfer REF 2029.

Yr Athro Rhys Jones, FLSW, FAcSS
Is-ganghellor Cynorthwyol y Gyfadran, Prifysgol Aberystwyth

Mae Rhys Jones yn Athro Daearyddiaeth Wleidyddol ym Mhrifysgol
Aberystwyth. Mae ei ddiddordebau ymchwil yn canolbwyntio ar
ddaearyddiaeth llywodraethu a chenedlaetholdeb, yn ogystal â
daearyddiaeth iaith. Ef yw Cyd-gadeirydd Rhwydwaith Astudiaethau
Cymreig Cymdeithas Ddysgedig Cymru.

